
 Probă scrisă la limba și literatura rromani maternă      Varianta 1 

Pagină 1 din 3 

Ministerul Educaţiei și Cercetării 
Centrul Naţional pentru Curriculum şi Evaluare   

 

 

 

CONCURSUL NAŢIONAL DE OCUPARE A POSTURILOR DIDACTICE/CATEDRELOR 
VACANTE/REZERVATE DIN ÎNVĂŢĂMÂNTUL PREUNIVERSITAR 

21 iulie 2026 
 

Probă scrisă 

VARIANTA 1 
 

• Toate subiectele sunt obligatorii. Se acordă 10 puncte din oficiu. 
• Timpul efectiv de lucru este de patru ore. 

 
 

Drabaren o tèksto thaj xramosaren nùmaj rromanes so mangel pes and-e pućhimata 
dine maj tele!  

 

Sas jekhvar jekh barvalo manuś, kaj ʒivelas kòrkorro. Les na maj sas les nijekh nǎmo. 
Kodolesqe, vov sas but bilośalo, thaj na ӡanelas sar te arakhel pesqe jekh nǎmo, ke vov na maj kamelas 
te prandisarel pes vaś o dujto var, sosθar vov  jubisardǎs but pesqe rromnǎ.  
 And-jekh dǐves avilǎs lesqe jekh biarakhli godǐ, te ʒal texarinǎθe andar o diz thaj o jekhto ӡivutro 
savo inklǒla anglal lesθe, te avel lesqe sar děsqo ćhavorro. Gelindoj kadǎ bi resesqo, maladilǎs jekhe 
tikne sapeça. O manuś pućhlǎs e saporres te kamel te avel lesqo děsqo ćhavorro, kaj dela lesqe sa so 
kamela, haj kana merela mukhela lesqe savorro lesqo barvalipen.  
 O sap phendǎs ke kamel, nùmaj te keren jekh xatǎripen. 
 – Savo xatǎripen te keras? pućhlǎs o manuś. 
 – Na mangav tuθar khanć maj but, nùmaj te ingeres man p-e dume – phendǎs o sap. O manuś 
kamlǎs lośalo thaj o sap thovdǎs pes trujal lesqi korr. Atunćaθar, e duj sas bixulavde. Sa e butǎ kerenas 
len khethanes, xanas khethanes, sovenas khethanes thaj sas naisarde jekh kolaveresθar.  
 O manuś dǎs le sapes sa so kamlǎs thaj jubindǎs les sar pesqe ćhaves. Nùmaj ke, o manuś 
phurilǎs, haj o sap barilǎs. O manuś na maj śajindǎs te inkerel le sapes p-o dumo ke sas bandǎrdo e 
dumenθar – o sap miśtipnasθar barilǎs but. Ivǎθe sa manglǎs o manuś pesqe děsqe ćhaves te del pes 
tele, mäkar vaś varesode ćàsurǎ, te maj śaj phurdel vi vov vestes, o sap na miśkindǎs pes thanesθar, 
godǐsarindoj pes k-e penqo purano xatǎripen. O phuro na maj ӡanelas so te kerel thaj gelǎs k-o krisarno 
te kerel lesqe ćaćipen. 
 – Vastde man krisarnea, ke na maj śaj inkerav odobor pharipen!  
 Tha`, kana o sap phendǎs e krisarnesqe ke si les jekh xatǎripen le phureça, o krisarno phendǎs 
ke na si les so te kerel.  
 O manuś telǎrdǎs kaθar i krislin maj ruślo sar maj anglal. P-o drom karing lesqo kher, dikhlǎs 
nìśte ćhave save khelenas pen thaj gelǎs maj paśe lenθar. Jekh maj godǎver ćhavo beślǎs p-jekh kaśt, 
vov sas o thagar, haj paśal lesθe, p-jekh maj tikno kaśt, beśelas jekh ćhaj – i thagarni. 
 E kolaver ćhave kidenas pen karing lenθe, aśunindoj e zorphenimata. O manuś pućhlǎs le 
ćhaven te śaj keren vi lesqe kris. Von amboldine lesqe ke śaj. Atùnć o manuś phendǎs pesqo pharipen. 
Kana kamlǎs o sap te phenel vareso, o godǎver ćhavo ćingardǎs karing lesθe: 
 – Sar vakǎres tu kothar opral le thagareça? Na ӡanes so k-i kris si te beśes tele p-i phuv? Kana 
o sap dǎs pes tele, o godǎver ćhavo phendǎs: 
 – Kadava ćhavo, kaj na si les mìla pesqe dadesθar, na trebal te dikhel e khamesqi dud. Haj 
ćhavalen, maren les barrença! thaj e ćhave dine barrença and-o sap ӡi kana mudarde les. 
 O manuś gelǎs khere skäpisardo e krisaθar savi kerdǎs la o godǎver ćhavo. 
 
(O godǎver ćhavo - adaptàcia thaj o amboldipen kerde kaθar i Noemi Kordovan palal o Petre Ispirescu) 

SUBIECTUL I (30 de puncte) 
 

1. Xramosaren savo si o tìtulo, o autòro thaj e personàźurǎ andar o dino tèksto! 3 pùnktură 
2. Ambolden rumunikanes e anglutne 12 rèndurǎ andar o tèksto dino maj opre! 6 pùnktură 
3. Nakhaven i sintàgma o barvalo manuś andar le savorre 8 kèzură (nominatìvo, akuzatìvo, 

genitìvo, datìvo, lokatìvo, ablatìvo, sociativ-intrumentàlo vi vokatìvo), vi ka-o jekhipen, vi ka-o 

butipen! 8 pùnktură 
4. Den i paradìgma e kernavnǎqi/ e verbosqi dikhel ka-e savorre vaxta e indikativone modosqe (o 

akanutno vaxt, o avutno vaxt, o imperfèkto, o nakhlo vaxt thaj o po but sar perfèkto vaxt)! 

10 pùnktură 
5. Alosaren andar o dino tèksto trin alava and-e save si postpozicionàlo grafème! Xramosaren and-e 

save kèzurǎ si von! 3 pùnkturǎ 
 
 

SUBIECTUL al II-lea (30 de puncte) 
 
 

1. Xramosaren, and-e 15-20 rèndurǎ, palal Sosθar e rromane siklǒvne trebal te lien kotor/ 
participisaren ka-e rromane ćhibǎqe kùrsurǎ/ òre?     15 pùnktură 

 

E pùnkturǎ avena dine kadjal: 
a) Kana sikavena sosθar si importànto vaś e siklǒvne te lien kotor/ participisaren ka-e rromane 

ćhibǎqe kùrsurǎ/ òre;        5 pùnkturǎ  

b) Kana sikavena duj àkcie kaj trebal te keras len kaj te keras i promovàcia e rromane ćhibǎqi; 

4 pùnkturǎ 

c) Kana vakǎrena palal śtar umala/ domenivurǎ and-e save trebal te utilizisaras i rromani ćhib.

          4 pùnkturǎ 

d) Kana tumaro xramosaripen si laćho: na si kerde gramatikàlo, leksikàlo vi punktuaciaqe dośa.

          2 pùnkturǎ 

 

2. Xramosaren, and-e 15-20 rèndurǎ, so tume xatǎren andar o mothovipen: E terne rroma trebal te 

na bistaren kaθar von astarde! So trebal te keren e terne vaś i rromani komunitèta? 

            15 pùnktură 

E pùnkturǎ avena dine kadjal: 
a) Kana sikavena sosθar si importànto kaj e terne te na bistaren kaθar von astarde;  

          5 pùnkturǎ  

b) Kana sikavena duj àkcie kaj trebal te keren len e terne vaś i rromani komunitèta; 

4 pùnkturǎ 

c) Kana vakǎrena palal śtar volontariatosqe àkcie save d-aśti te keras len le rromane ternença.

          4 pùnkturǎ 

d) Kana tumaro xramosaripen si laćho: na si kerde gramatikàlo, leksikàlo vi punktuaciaqe dośa.

          2 pùnkturǎ 

 
 

SUBIECTUL al III-lea (30 de puncte) 
 

1. Keren jekh butǎqi fìśa savi śaj te utilizisaren/ labǎren la ka-e klasaqo kotor O substantìvo/ i navni, 
i eftato klàsa! And-i kadaja butǎqi fìśa trebal te avel tumen 5 mangimata/ klasaqe butǎ 
           10 pùnktură 

E pùnkturǎ avena dine kadjal: 

a) Kana respektisaren le mangimatenqo gin: 5 klasaqe butǎ;   1x5=5 pùnkturǎ  

b) Kana le mangimaten si len jekh ʒantrikano/ śtincifiko koncinùto/ ander; 2 pùnkturǎ 

c) Kana tumaro xramosaripen si laćho: na si kerde gramatikàlo, leksikàlo vi punktuaciaqe dośa. 

2 pùnkturǎ 
d) Kana avela tumen jekh śukar vi ordonisardo xramosaripen   1 pùnkto 

 
2. Vakǎren, and-e 20-30 rèndurǎ, palal Sar siklǎren le siklǒvnen jekh epikano tèksto? Save si e 

siklǎripnasqe etàpe? D-aśti te vakǎren sar keren o siklǎripen e tektosqo dino maj opre „ O 
godǎver ćhavo - adaptàcia thaj o amboldipen kerde kaθar i Noemi Kordovan palal o Petre 
Ispirescu”.          12 pùnktură 

 
E pùnkturǎ avena dine kana: 

a) sikavena save si e etàpe tire lekciaqe;     4 pùnkturǎ  

b) xramosarena palal e mètode save utilizisaren len;    3 pùnkturǎ 

c) vakǎrena palal e didaktikane materiàlurǎ/ maśkara utilizisarde;  2 pùnkturǎ 

d) sikavena sar keren e siklǒvnenqi evaluàcia;     2 pùnkturǎ 

e) tumaro xramosaripen si laćho: na si kerde gramatikàlo, leksikàlo vi punktuaciaqe dośa. 

          1 pùnkturǎ 

 
3. Prezentisaren, and-e 15-20 rèndurǎ, Sar siklǎras i rromani? So didaktikane metòde labǎras/ 

utilizisaras?         8 pùnktură 
 
E pùnkturǎ avena dine kana: 

a) prezentisarena save si e utilizisarde didaktikane metòde;   4 pùnkturǎ  

b) prezentisarena duj mètode save utilizisaren len;    2 pùnkturǎ 

c) vaś o ʒantrikano koncinùto/ ander;      1 pùnkturǎ 

d) tumaro xramosaripen si laćho: na si kerde gramatikàlo, leksikàlo vi punktuaciaqe dośa. 

          1 pùnkturǎ 

 


